
 LEĠISLAZZJONI SUSSIDJARJA 549.83

REGOLAMENTI DWAR IS-SIT TA’ IL-MAJJISTRAL, 
PARK TA’ NATURA U STORJA

30 ta’ Lulju, 2013*

L-AVVIŻ LEGALI 217 tal-2013, kif emendat bl-Avviż Legali 181 tal-
2014, 300 tal-2017 u 134 tal-2021.

Titolu.1. It-titolu ta’ dawn ir-regolamenti hu r-Regolamenti dwar is-
Sit ta’ Il-Majjistral, Park ta’ Natura u Storja.

Tifsir.
Emendat:
A.L.300 tal-2017;
A.L. 134 tal-2021.

2. F’dawn ir-regolamenti, kemm il-darba ir-rabta tal-kliem
ma tkunx teħtieġ xort’oħra:

L.S. 549.90

L.S. 549.42

"arma tan-nar" għandha l-istess tifsira bħal dik mogħtija lilha fir-
Regolamenti dwar il-Ħarsien tal-Għasafar u tal-Fenek Selvaġġ, u
fir-Regolamenti dwar il-Konservazzjoni tal-Għasafar Selvaġġi;

Kap. 504."l-Att" jfisser l-Att dwar l-Ambjent u l-Ippjanar tal-Iżvilupp;

L.S. 549.42
"bajja" tfisser ir-Ramla tal-Mixquqa (Golden Bay), kif delineata

fir-Regolamenti dwar il-Konservazzjoni tal-Għasafar Selvaġġi;

L.S. 549.48
"Bord" għandha l-istess tifsira bħal dik lilha mogħtija fir-

Regolamenti li jistabbilixxu Il-Majjistral, Park ta’ Natura u Storja;

L.S. 549.106.

"falkunerija" tfisser l-isport tal-ikkaċċjar jew it-teħid ta’ speċi
kaċċabbli bil-falkun u għandha tinkludi ż-żamma, it-titjir, it-taħriġ u,
jew il-wiri tal-falkun imħarreġ bħal dan skont id-disposizzjonijiet tar-
Regolamenti  dwar i l -Konservazzjoni  tal-Għasafar Selvaġġi
(Falkunerija) u għandha teskludi il-kaċċa u t-teħid b’mezzi oħra;

L.S. 549.42

"għasfur" u "għasafar" għandhom l-istess tifsira bħal dik lilhom
mogħtija fir-Regolamenti dwar il-Konservazzjoni tal-Għasafar
Selvaġġi;

"kaċċa" u "tikkaċja" tfisser tikkaċċja bl-użu ta’ arma tan-nar jew
arma oħra ta’ kull tip sabiex tikkaċċja għasafar selvaġġi jew fenek
selvaġġ (Oryctolagus cuniculus);

"kamp" jfisser struttura intiza għall-akkomodazzjoni temporanja;

L.S. 549.48
"konfini" għandha l-istess tifsira bħal dik mogħtija lilha fir-

Regolamenti li jistabbilixxu Il-Majjistral, Park ta’ Natura u Storja;

L.S. 549.48
"Park" għandha l-istess tifsira bħal dik lilha mogħtija fir-

Regolamenti li jistabbilixxu Il-Majjistral, Park ta’ Natura u Storja;

L.S. 549.48

" P a r k  M a n a g e r "  g ħ a n d h a  l - i s t e s s  t i f s i r a  b ħ a l  d i k  t a ’
"organizzazzjoni j ie t  sabiex j immaniġġjaw" kif  previs t  f i r-
Regolamenti li jistabbilixxu Il-Majjistral, Park ta’ Natura u Storja;

"ramel" jfisser ir-ramel li jinsab fir-Ramla tal-Mixquqa (Golden
Bay) kif delineata fil-mappa tas-sit fl-Iskeda 1;

*Ara r-regolament 1(2) ta’ dawn ir-Regolamenti, kif promulgati oriġinarjament, u l-
Avviż Legali 233 tal-2013.

Kap. 323.
L.S. 549.01

L.S. 549.03
L.S. 549.90

L.S. 549.02

L.S. 552.02
L.S. 552.03

L.S. 549.35
L.S. 549.42
L.S. 549.44

L.S. 549.123.

"regolamenti relatati" tinkludi l-Att dwar ir-Riżerva Naturali ta’
Filfla, ir-Regolamenti dwar ir-Riserva Naturali tal-Ġebla tal-
Ġeneral (Fungus Rock), ir-Regolamenti dwar ir-Riserva Naturali
tal-Gżejjer Selmunett (Gżejjer San Pawl), ir-Regolamenti dwar il-
Ħarsien tal-Għasafar u tal-Fenek Selvaġġ, ir-Regolamenti dwar il-
Ħarsien tar-Rettili, ir-Regolamenti dwar il-Ħitan tas-Sejjieħ u
Strutturi Rurali (Konservazzjoni u Manutenzjoni), ir-Regolamenti
dwar Offroading minn Vetturi bil-Mutur, ir-Regolamenti dwar il-
Ħars ien ta l -Mammifer i  ta l -Baħar,  i r-Regolament i  dwar  i l -
Konservazzjoni tal-Għasafar Selvaġġi, ir-Regolamenti dwar il-
Protezzjoni tal-Flora, Fawna u Ambjenti Naturali, ir-Regolamenti
dwar il-Ħarsien tas-Siġar u l-Imsaġar, u kull regolament ieħor,
projbizzjoni jew rekwiżit ta’ permess jew awtorizazzjoni għal kull
intervent ikkontemplat fir-regolamenti imsemmija;

"tieħu" u "teħid" tfisser l-insib tal-għasafar jew it-teħid tal-fenek
selvaġġ u teskludi l-falkunerija;

L.S. 552.03
"vettura bil-mutur" għandha l-istess tifsira bħal dik mogħtija

lilha fir-Regolamenti dwar Offroading minn Vetturi bil-Mutur.

Attivitajiet projbiti 
u restrizzjonijiet 
ġewwa l-Park.
Emendat:
A.L. 181 tal-2014.
Sostitwit:
A.L. 300 tal-2017.

3. (1) Ebda persuna m’għandha:

(a) qabel sagħtejn minn tlugħ ix-xemx u wara n-nofs
siegħa ta’ wara nofsinhar (12.30p.m), tikkaċċja jew
tipprova tikkaċċja, fl-ebda żona tal-Park matul
Settembru, Ottubru, Novembru u matul l-istaġun tal-
kaċċa fir-rebbiegħa, kull meta tiġi applikata deroga
għal dan l-istaġun:

Iżda l-ebda persuna m’għandha tikkaċċja jew tipprova
tikkaċċja, fl-ebda żona tal-Park qabel sagħtejn minn tlugħ
ix-xemx u wara l-għaxra ta’ filgħodu (10.00am) kull nhar
ta’ Erbgħa;

(b) qabel sagħtejn minn tlugħ ix-xemx u wara l-għaxra ta’
filgħodu (10.00am), tikkaċċja jew tipprova tikkaċċja,
fl-ebda żona tal-Park matul Diċembru u Jannar;

(ċ) qabel sagħtejn minn tlugħ ix-xemx u wara l-għaxra ta’
filgħodu (10.00am), tikkaċċja jew tipprova tikkaċċja,
fl-ebda żona tal-Park matul festi pubbliċi minn
Settembru sa Jannar u fil-festi pubbliċi matul l-istaġun
tal-kaċċa fir-rebbiegħa kull meta tiġi applikata deroga
għal dan l-istaġun; u

(d) qabel sagħtejn minn tlugħ ix-xemx u wara s-sagħtejn u
nofs ta’ wara nofsinhar (2.30p.m) matul staġun miftuħ,
tieħu jew tipprova tieħu kull għasfur selvaġġ jew fenek
selvaġġ, fl-ebda żona tal-Park.

(2) Ebda persuna m’għandha tidħol jew tipprova tidħol fil-
Park:

(a) qabel sagħtejn minn tlugħ ix-xemx u wara n-nofs
siegħa ta’ wara nofsinhar (12.30p.m), meta tkun fil-
pussess ta’ arma tan-nar jew kwalunkwe arma oħra,
sew jekk ikkargata jew mhix, sew jekk fl-għata tagħha
jew mhix, jew fil-pussess ta’ munizzjon jew ebda
tagħmir ieħor għat-teħid tal-kaċċa, jew fil-pussess ta’

apparat ieħor intiż għall-kaċċa jew teħid matul
Settembru, Ottubru, Novembru, u matul l-istaġun tal-
kaċċa fir-rebbiegħa jew qabel sagħtejn minn tlugħ ix-
xemx u wara l-għaxra ta’ filgħodu (10.00a.m) matul
Diċembru u Jannar:

Iżda ebda persuna m’għandha tidħol jew tipprova
tidħol fil-Park meta tkun fil-pussess ta’ arma tan-nar
jew kwalunkwe arma oħra, sew jekk ikkargata jew
mhix, sew jekk fl-għata tagħha jew mhix, jew fil-
pussess ta’ munizzjon jew ebda tagħmir ieħor għat-
teħid tal-kaċċa, jew fil-pussess ta’ apparat ieħor intiż
għall-kaċċa qabel sagħtejn minn tlugħ ix-xemx u wara
l-għaxra ta’ filgħodu (10.00 a.m) kull nhar t’ Erbgħa;

(b) qabel sagħtejn minn tlugħ ix-xemx u wara l-għaxra ta’
filgħodu (10.00a.m), meta tkun fil-pussess ta’ arma
tan-nar jew kwalunkwe arma oħra, sew jekk ikkargata
jew mhix, sew jekk fl-għata tagħha jew mhix, jew fil-
pussess ta’ munizzjon jew ebda tagħmir ieħor għat-
teħid tal-kaċċa, jew fil-pussess ta’ apparat ieħor intiż
għall-kaċċa jew teħid, fil-festi pubbliċi minn
Settembru sa Jannar u matul festi pubbliċi matul l-
istaġun tal-kaċċa fir-rebbiegħa kull meta tiġi applikata
deroga għal dan l-istaġun; u

(ċ) qabel sagħtejn minn tlugħ ix-xemx u wara s-sagħtejn u
nofs ta’ wara nofsinhar (2.30p.m) matul staġun miftuħ,
meta tkun fil-pussess ta’ apparat għat-teħid jew kull
mezz ieħor li jiffaċilita t-teħid ta’ kull għasfur selvaġġ
jew fenek selvaġġ.

(3) Kull persuna li tikkaċċja fil-konfini tal-Park għandha
tiskarga l-arma tan-nar jew arma oħra u tqiegħda fl-għata tagħha u
għandha tiġbor kull apparat ieħor intiż għall-ikkaċċjar jew kull
mezz ieħor li jiffaċilita l-ikkaċċjar u toħroġ mill-Park:

(a) san-nofs siegħa ta’ wara nofsinhar (12.30p.m.) matul
Settembru, Ottubru, Novembru, u matul l-istaġun tal-
kaċċa fir-rebbiegħa u mill-għaxra ta’ filgħodu
(10.00a.m) sa sagħtejn qabel tlugħ ix-xemx tal-ġurnata
ta’ wara, matul Diċembru u Jannar, u tiżgumbra mill-
Park kull arma tan-nar, munizzjon jew apparat ieħor
għall-kaċċa jew kull mezz ieħor li jiffaċilita l-kaċċa ta’
kull għasfur selvaġġ jew fenek selvaġġ san-nofs siegħa
ta’ wara nofsinhar (12.30p.m) matul Settembru,
Ottubru, Novembru, u matul l-istaġun tal-kaċċa fir-
rebbiegħa u mill-għaxra ta’ filgħodu (10.00a.m) sa
sagħtejn qabel tlugħ ix-xemx tal-ġurnata ta’ wara
matul Diċembru u Jannar:

Iżda kull persuna li tikkaċċja fil-konfini tal-Park
għandha tiskarga l-arma tan-nar jew arma oħra u
tqiegħda fl-għata tagħha u għandha tiġbor kull apparat
ieħor intiż għall-ikkaċċjar jew kull mezz ieħor li
jiffaċilita l-ikkaċċjar u toħroġ mill-Park, matul is-sena
kollha, sal-għaxra ta’ filgħodu (10.00a.m.) sa sagħtejn
qabel tlugħ ix-xemx tal-ġurnata ta’ wara kull nhar t’

Erbgħa; u

(b) sal-għaxra ta’ filgħodu (10.00a.m.) fil-festi pubbliċi
minn Settembru sa Jannar u fil-festi pubbliċi matul l-
istaġun tal-kaċċa fir-rebbiegħa kull meta tiġi applikata
deroga għal dan l-istaġun, u tiżgumbra mill-Park kull
arma tan-nar, munizzjon jew apparat ieħor għall-kaċċa
jew kull mezz ieħor li jiffaċilita l-kaċċa ta’ kull
għasfur selvaġġ jew fenek selvaġġ sa l-għaxra ta’
filgħodu (10.00a.m) fil-festi pubbliċi minn Settembru
sa Jannar u fil-festi pubbliċi matul l-istaġun tal-kaċċa
fir-rebbiegħa kull meta tiġi applikata deroga għal dan
l-istaġun.

(4) Meta persuna jkollha fil-pussess legali tagħha binja fiż-
żona, dik il-persuna tista’ tqiegħed f ’kompartament imsakkar fl-
imsemmi bini kull arma tan-nar skargata jew armi oħra, munizzjon,
apparat jew mezzi oħra użati minnha intiżi għall-kaċċa ta’ kull
għasfur selvaġġ jew fenek selvaġġ.

L.S. 549.74.

L.S. 549.93.

 (5) Kull persuna li qed tipprattika t-teħid fil-konfini tal-Park
għandha tiġbor kull apparat għat-teħid jew kull mezz ieħor li
jiffaċilita’ t-teħid ta kull fenek selvaġġ u toħroġ mill-Park sas-
sagħtejn u nofs ta’ wara nofsinhar (2.30p.m.) matul staġun miftuħ
u, jew, fil-każ tat-teħid ta’ għasafar skond id-dispożizzjonijiet
applikabbli tar-Regolamenti dwar il-Konservazzjoni tal-Għasafar
Selvaġġi (Qafas biex tiġi permessa Deroga li Tiftaħ l-Istaġun fil-
Ħarifa għall-Insib tal-Malvizz u l-Pluviera) u, jew, tar-Regolamenti
dwar il-Konservazzjoni tal-Għasafar Selvaġġi (Qafas biex tiġi
permessa Deroga li Tiftaħ l-Istaġun fil-Ħarifa għall-Insib tal-
Għasafar tal-Għana) għandu jneħħi kull għasfur ħaj għat-taħrik jew
għajjat,  użat bħala decoy  u jaċċerta ruħu li l-imnasab kollha
għandhom jitħallew skargati u kompletament ċatti mal-art sas-
sagħtejn u nofs ta’ wara nofsinhar (2.30p.m.) u fil-ħinijiet kollha li
fihom ma jkunx permess l-insib, u meta jagħlaq l-istaġun tal-insib
fil-Ħarifa jiżżarmaw u jitneħħew minn fuq il-post:

Iżda meta x-xbieki jkunu skargati u mpoġġija
kompletament ċatti mal-art, il-persuna li qed jipprattika t-teħid tal-
għasafar selvaġġi għandu jieħu dawk il-miżuri kollha biex jaċċerta
ruħu li ma jista’ jkun hemm l-ebda speċi li aċċidentalment tinqabad
fix-xbieki meta ma jkunux attivi:

Iżda wkoll meta persuna jkollha fil-pussess legali tagħha
binja fiż-żona, dik il-persuna tista’ tqiegħed f ’kompartament
imsakkar fl-imsemmi bini kull apparat għat-teħid jew kull mezz
ieħor użat minnu sabiex jiffaċilita t-teħid ta’ kull għasfur selvaġġ
jew fenek selvaġġ. 

L.S. 549. 42

L.S. 549.90

(6) Bla ħsara għad-dispożizzjonijiet tar-Regolamenti dwar il-
Konservazzjoni tal-Għasafar Selvaġġi, u tar- Regolamenti dwar il-
Ħars ien ta l -Għasafar  u  ta l -Fenek Selvaġġ,  ebda persuna f i
kwalunkwe parti tal-Park m’għandha:

(a) tkun fil-pussess ta’ arma tan-nar jew kull tip ta’ arma
oħra intiża għall-ikkaċċjar, kemm jekk ikkargata jew
mhix, kemm jekk fl-għatta tagħha jew mhix, jew fil-
pussess ta’ kull tip ta' munizzjon jew apparat ieħor

intiż għall-ikkaċċjar, jew xi mezzi oħra intiżi sabiex
jiffaċilitaw l-ikkaċċjar ta’ għasafar selvaġġi jew fniek
selvaġġi, bejn in-nofs siegħa ta’ wara nofsinhar
(12.30p.m.) u sagħtejn qabel tlugħ ix-xemx tal-ġurnata
ta’ wara matul Settembru, Ottubru, Novembru u matul
l-istaġun tal-kaċċa fir-rebbiegħa u mill-għaxra ta’
filgħodu (10.00a.m) sa sagħtejn qabel tlugħ ix-xemx
tal-ġurnata ta’ wara matul Diċembru u Jannar:

Iżda ebda persuna fi kwalunkwe parti tal-Park
m’għandha tkun fil-pussess ta’ arma tan-nar jew kull
tip ta’ arma oħra intiża għall-ikkaċċjar, kemm jekk
ikkargata jew mhix, kemm jekk fl-għatta tagħha jew
mhix, jew fil-pussess ta’ kull tip ta' munizzjon jew
apparat ieħor intiż għall-ikkaċċjar, jew xi mezzi oħra
intiżi sabiex jiffaċilitaw l-ikkaċċjar ta’ għasafar
selvaġġi jew fniek selvaġġi bejn l-għaxra ta’ filgħodu
(10.00 a.m) u sagħtejn qabel tlugħ ix-xemx tal-ġurnata
ta’ wara kull nhar t’ Erbgħa;

(b) tkun fil-pussess ta’ arma tan-nar jew kull tip ta’ arma
oħra intiża għall-ikkaċċjar, kemm jekk ikkargata jew
mhix, kemm jekk fl-għatta tagħha jew mhix, jew fil-
pussess ta’ kull tip ta' munizzjon jew apparat ieħor
intiż għall-ikkaċċjar, jew xi mezzi oħra intiżi sabiex
jiffaċilitaw l-ikkaċċjar ta’ għasafar selvaġġi jew fniek
selvaġġi, bejn l-għaxra ta’ filgħodu (10.00a.m.) u
sagħtejn qabel tlugħ ix-xemx tal-ġurnata ta’ wara fil-
festi pubbliċi minn Settembru sa Jannar u fil-festi
pubbliċi matul l-istaġun tal-kaċċa fir-rebbiegħa kull
meta tiġi applikata deroga għal dan l-istaġun;

(ċ) tkun fil-pussess ta’ kull tip ta' apparat intiż għat-teħid,
jew xi mezzi oħra intiżi sabiex jiffaċilitaw l-ikkaċċjar
ta’ għasafar selvaġġi jew fniek selvaġġi bejn is-
sagħtejn u nofs ta’ wara nofsinhar (2.30p.m.) u
sagħtejn qabel tlugħ ix-xemx tal-ġurnata ta’ wara
matul staġun miftuħ;

(d) tkun fil-pussess jew kontroll ta’ għasfur selvaġġ
ikkaċċjat jew fenek selvaġġ, kemm jekk ħaj jew
mejjet, kemm jekk sħiħ jew parti minnu, bejn in-nofs
siegħa ta’ wara nofsinhar (12.30p.m) u sagħtejn qabel
tlugħ ix-xemx tal-ġurnata ta’ wara matul Settembru,
Ottubru, Novembru u matul l-istaġun tal-kaċċa fir-
rebbiegħa u mill-għaxra ta’ filgħodu (10.00a.m) sa
sagħtejn qabel tlugħ ix-xemx tal-ġurnata ta’ wara
matul Diċembru u Jannar:

Iżda wkoll ebda persuna fi kwalunkwe parti tal-Park
m’għandha tkun fil-pussess jew kontroll ta’ għasfur
selvaġġ ikkaċċjat jew fenek selvaġġ, kemm jekk ħaj
jew mejjet, kemm jekk sħiħ jew parti minnu, bejn l-
għaxra ta’ filgħodu (10.00 a.m) u sagħtejn qabel tlugħ
ix-xemx tal-ġurnata ta’ wara kull nhar t’ Erbgħa; u

(e) tkun fil-pussess jew kontroll ta’ għasfur selvaġġ
ikkaċċjat jew fenek selvaġġ, kemm jekk ħaj jew

mejjet, kemm jekk sħiħ jew parti minnu, fi kwalunkwe
parti tal-Park bejn l-għaxra ta’ filgħodu (10.00a.m) u
sagħtejn qabel tlugħ ix-xemx tal-ġurnata ta’ wara fil-
festi pubbliċi minn Settembru sa Jannar u fil-festi
pubbliċi matul l-istaġun tal-kaċċa fir-rebbiegħa kull
meta tiġi applikata deroga għal dan l-istaġun.

L.S. 549.42
(7) Bla ħsara għad-dispożizzjonijiet tar-Regolamenti dwar il-

Konservazzjoni tal-Għasafar Selvaġġi, ebda persuna fi kwalunkwe
parti tal-Park m’għandha tkun fil-pussess jew kontroll ta’ għasfur
selvaġġ ħaj użat bħala decoy għat-teħid f ’għalqa miftuħa li qeda
fil-konfini tal-Park, bejn is-sagħtejn u nofs ta’ wara nofsinhar
(2.30p.m.) u sagħtejn qabel tlugħ ix-xemx tal-ġurnata ta’ wara
matul staġun tal-insib miftuħ kull meta tiġi applikata deroga għal
staġun tal-insib.

(8) Ebda persuna m’għandha tħalli fil-Park arma tan-nar jew
kull tip ta’ arma oħra intiża għall-ikkaċċjar, kemm jekk ikkargata
jew mhix, kemm jekk fl-għatta tagħha jew mhix, jew tħalli xi
munizzjon jew apparat ieħor intiż għall-ikkaċċjar jew kull mezz
ieħor intiż sabiex jiffaċilita l-ikkaċċjar ta’ kull għasfur selvaġġ jew
fenek selvaġġ fi kwalunkwe parti tal-Park bejn:

(a) in-nofs siegħa ta’ wara nofsinhar (12.30p.m.) u
sagħtejn qabel tlugħ ix-xemx tal-ġurnata ta’ wara
matul Settembru, Ottubru, Novembru, u matul l-
istaġun tal-kaċċa fir-rebbiegħa u mill-għaxra ta’
filgħodu (10.00a.m) sa sagħtejn qabel tlugħ ix-xemx
tal-ġurnata ta’ wara matul Diċembru u Jannar: 

Iżda ebda persuna m’għandha tħalli fil-Park arma tan-
nar jew kull tip ta’ arma oħra intiża għall-ikkaċċjar,
kemm jekk ikkargata jew mhix, kemm jekk fl-għatta
tagħha jew mhix, jew tħalli xi munizzjon jew apparat
ieħor intiż għall-ikkaċċjar jew kull mezz ieħor intiż
sabiex jiffaċilita l-ikkaċċjar ta’ kull għasfur selvaġġ
jew fenek selvaġġ fi kwalunkwe parti tal-Park bejn l-
għaxra ta’ filgħodu (10.00 a.m) u sagħtejn qabel tlugħ
ix-xemx tal-ġurnata ta’ wara kull nhar t’ Erbgħa;

(b) l-għaxra ta’ filgħodu (10.00a.m) u sagħtejn qabel tlugħ
ix-xemx tal-ġurnata ta’ wara fil-festi pubbliċi minn
Settembru sa Jannar u fil-festi pubbliċi matul l-istaġun
tal-kaċċa fir-rebbiegħa kull meta tiġi applikata deroga
għal dan l-istaġun; u

(ċ) meta persuna jkollha fil-pussess legali tagħha binja
fiż-żona, dik il-persuna tista’ tqiegħed f’kompartament
imsakkar fl-imsemmi bini kull arma tan-nar skargata
jew armi oħra, munizzjon, apparat jew mezzi oħra
użati minnha intiżi sabiex jiffaċilitaw l-ikkaċċjar ta’
kull għasfur selvaġġ jew fenek selvaġġ.

(9) Bla ħsara għad-dispożizzjonijiet ta’ xi liġi oħra u kemm il-
darba persuna ma jkollhiex permess validu jew awtorizzazzjoni
mill-Park Manager kif applikabbli, fil-konfini tal-Park mhux
permess:

(a) l-ipparkeġġjar, it-tqegħid jew is-sewqan ta’ vetturi ’l

barra miż-żoni li l-Bord minn żmien għal żmien
jindika, ħlief għal:

(i) il-parkeġġ jew sewqan ta’ vetturi agrikoli fuq
raba’ agrikola maħduma eżistenti kif
raġjonevolment meħtieġ għal fini tal-
koltivazzjoni tal-istess raba’ agrikola; jew

(ii) il-manutenzjoni ta’ servizzi infrastrutturali u,
jew xogħlijiet pubbliċi kif approvati fil-pjanijiet
tal-immaniġġjar tal-Park, u bil-kundizzjoni li x-
xogħlijiet u l-parkeġġ, it-tqegħid u s-sewqan u
ta’ vetturi anċillari jkun strettament limitat għas-
sit approvat għax-xogħlijiet; jew 

(iii) l-infurzar tal-liġi jew għal bon-ordni pubbliku:
Iżda f’kull każ, kull persuna tkun responsabbli
għall-ħsara diretta, indiretta jew konsegwenzjali
li tiġġarrab fil-Park;

(b) l-ikkampjar ’il barra miż-żoni approvati mill-Bord
minn żmien għal żmien;

(ċ) it-tqabbid jew attentat ta’ tqabbid ta’ nar għal skopijiet
ta’ divertiment, inkluż iżda mhux limitat għal-logħob
tan-nar, ħġejjeġ, barbecues jew nirien ħdejn kampijiet
’il barra miż-żoni approvati mill-Bord minn żmien
għal żmien, iżda din id-dispożizzjoni ma tapplikax:

(i) għal persuni li jqabbdu n-nar li hu direttament
konness ma’ jew meħtieġ għall-immaniġġjar tal-
Park, bl-approvazzjoni mogħtija minn qabel
mill-Park Manager; jew

(ii) għal nar ikkontrollat fil-konfini ta’ abitazzjoni
privata jew nar ikkontrollat f’raba’ agrikola
maħduma eżistenti għal skopijiet ta’
koltivazzjoni u manutenzjoni tar-raba’ u
manutenzjoni relatat, safejn dan ma jkunx
konfliġġenti mad-dispożizzjonijiet tal-pjan tal-
immaniġġjar tal-Park:
Iżda ukoll f’kull każ, kull persuna tkun
responsabbli għall-ħsara diretta, indiretta jew
konsegwenzjali li tiġġarrab fil-Park;

(d) l-organizzazzjoni jew twettieq ta’ xi attività jew
xogħol li jinvolvi ’l fuq minn għoxrin (20) persuna,
kemm jekk għal skopijiet kummerċjali jew mhux, ħlief
għal attivitajiet ta’ mixi jew ċikliżmu fuq mogħdijiet
approvati u attivitajiet organizzati għal skopijiet
edukattivi mill-Park Manager iżda li f’kull każ jkunu
suġġetti għall-permessi oħra meħtieġa;

(e) it-twaħħil jew tpoġġija temporanja ta’ installazzjoni
jew apparat marbut mal-organizzazzjoni jew twettieq
ta’ xi attività jew xogħol;

(f) ix-xogħol ta’ ffilmjar organizzat jew attivitajiet jew
xogħlijiet simili ’l barra miż-żoni approvati mill-Bord
minn żmien għal żmien;

(g) it-tneħħija ta’ ġebel, ċagħaq jew ramel mill-bajja jew
mill-għaram tar-ramel ħlief għall-immaniġġjar tal-
Park taħt id-direzzjoni tal-Park Manager;

(h) it-tressiq, tneħħija, ċaqliq jew ikkaġunar ta' ħsara
f’apparat intiż għall-immaniġġjar tal-Park, inklużi
sinjali, barrikati, faċilitajiet għal ġbir ta’ skart jew
apparat għas-sigurtà fuq il-bajjiet;

(i) l-ikkawżar ta’ danni lill-Park u lill-bio-diversità fi
ħdanu.

(10) Id-dispożizzjonijiet ta’ dawn ir-regolamenti japplikaw bla
ħsara għal dispożizzjonijiet oħra relatati u ma jeżentaw lil ebda
persuna, inkluż il-Park Manager, milli tikkonforma ruħha mar-
restrizzjonijiet, projbizzjonijiet u permessi oħra li jistgħu jkunu
appl ikabbl i .  I l -Park Manager  hu responsabbl i  l i  j iżgura  l i
regolamenti u permessi hekk meħtieġa huma osservati f’kull żmien
għas-sodisfazzjon tal-awtoritajiet kompetenti.

Permessi maħruġa 
mill-Park 
Manager.

4. Il-Park Manager hu awtorizzat joħroġ permess għal
attivitajiet projbiti mid-dispożizzjonijiet tar-regolament 3 qabel it-
twettieq tal-istess attivajiet hekk iżda li l-ħruġ ta’ permess jkun bla
ħsara għar-regolamenti rilevanti u permessi, awtorizzazjonijiet,
liċenzi jew approvazzjonijiet oħra meħtieġa bil-liġi.

Falkunerija.
Miżjud:
A.L. 134 tal-2021.
L.S. 549.106.

4A. Il-falkunerija tista’ tiġi pprattikata fil-Park skont id-
disposizzjonijiet tar-Regolamenti dwar il-Konservazzjoni tal-
Għasafar Selvaġġi (Falkunerija):

Iżda li, ebda persuna fi kwalunkwe parti tal-Park, m’għandha
tkun fil-pussess jew kontroll ta’ xi għasfur selvaġġ jew fenek selvaġġ,
kemm ħaj jew mejjet, kemm sħiħ jew parti minnu, barra mill-ħinijiet
permissibbli li fihom tista’ tiġi pprattikata l-falkunerija.

Reati u pieni.
Emendat:
A.L. 134 tal-2021.

5. (1) Kull persuna li:

(a) tonqos li tosserva d-dispożizzjonijiet ta’ dawn ir-
regolamenti jew ta’ xi ordni leġittima oħra mogħtija
bis-saħħa ta’ xi dispożizzjoni ta’ dawn ir-regolamenti;
jew

(b) tikser xi restrizzjoni, projbizzjoni jew bżonn impost
b’dawn ir-regolamenti jew bis-saħħa tagħhom; jew

(ċ) tonqos li tosserva xi kondizzjoni ta’ xi permess jew
kunsens mogħti taħt id-dispożizzjonijiet ta’ dawn ir-
regolamenti; jew

(d) taġixxi bi ksur ta’ xi dispożizzjoni ta’ dawn ir-
regolamenti; jew

(e) tagħmel dikjarazzjoni jew tforni informazzjoni jew
dokumenti, li taf li jkunu foloz, u dan biex tinkiseb l-
approvazzjoni għal permess jew deroga skont id-
dispożizzjonijiet ta’ dawn ir-regolamenti; jew

(f) tiftiehem, jew tipprova tiftiehem, tgħin jew tipprova
tgħin, tħajjar jew tipprova tħajjar, tagħti parir jew
tipprova tagħti parir, tqabbad jew tipprova tqabbad lil
xi persuna oħra biex tikser id-dispożizzjonijiet ta’
dawn ir-regolamenti, jew li tonqos li tosserva xi waħda

minn dawn id-dispożizzjonijiet inkluża xi ordni
leġittima mogħtija bis-saħħa ta’ xi dispożizzjoni ta’
dawn ir-regolamenti, jew biex tikser xi restrizzjoni,
projbizzjoni jew ħtieġa imposta minn dawn ir-
regolamenti jew bis-saħħa tagħhom,

tkun ħatja ta’ reat kontra dawn ir-regolamenti.

L.S. 549.42(2) Id-dispożizzjonijiet tar-Regolamenti dwar il-Konservazzjoni
tal-Għasafar Selvaġġi għandhom japplikaw mutatis mutandis għal
kwalunkwe persuna li tikkommetti reat taħt is-subregolamenti (1) sa
(8) tar-regolament 3, u l-pieni kontemplati f ’dawk ir-regolamenti
għandhom japplikaw meta dik il-persuna tinsab ħatja.

(3)  Kull persuna li tikkommetti jew tipprova tikkommetti reat
kontra xi regolament ieħor mhux imsemmi fis-subregolament ta’
qabel dan jeħel, meta jinstab ħati:

(a) fil-każ tal-ewwel reat, multa ta’ mhux inqas minn
erba’ mitt euro (€400) iżda mhux aktar minn ħamsin
elf euro (€50,000);

(b) fil-każ tat-tieni reat jew reat sussegwenti, multa ta’
mhux inqas minn sitt mitt euro (€600) iżda mhux aktar
minn sittin elf euro (€60,000), jew priġunerija għal
żmien mhux iżjed minn sentejn, jew dik il-multa u
priġunerija flimkien.

(4)  Kull persuna li tkun misjuba ħatja ta' reat taħt dawn ir-
r e g o l a m e n t i  g ħ a n d h a ,  b ’ ż i e d a  m a l - p i e n i  p r e s k r i t t i  f i s -
subregolament ta’ qabel dan, teħel ukoll kull penali jew miżuri oħra
applikabbli bħala riżultat tar-responsabbiltà ċivili ,  u l-Qorti
għandha tordna li dik il-persuna tħallas:

(a) l-ispejjeż kollha li jiġġarbu minn entitajiet pubbliċi u,
jew minn persuni oħra li jaġixxu f’isem dawk l-
entitajiet fl-implimentazzjoni ta’ dawn ir-regolamenti,
biex tiġi rimedjata, għas-sodisfazzjoni tal-Park
Manager, il-ħsara kaġunata mill-ksur ta’ dawn ir-
regolamenti;

(b) kull spiża oħra li tiġġarrab u, jew l- implimentazzjoni
ta’ miżuri ta' mitigazzjoni li huma raġonevolment
meħtieġa għal-limitazzjoni jew prevenzjoni tal-impatt
li jirriżulta minn ksur ta’ dawn ir-regolamenti;

(ċ) il-valur kif likwidat mill-Qorti kompetenti, ta’ kull
ħsara jew telf irriparabbli u irrevokabbli kkawżati lill-
ambjent, biodiversità, pajsaġġ, wirt naturali jew wirt
storiku, kif rilevanti għal dawn ir-regolamenti:

Iżda dawk il-multi flimkien ma għandhom fl-ebda każ
jeċċedu l-limiti imposti mill-Att.

(5)  Il-Qorti għandha wkoll tordna li l-persuna misjuba ħatja ta’
reat għandha tneħħi dak kollu li jkun sar bi ksur tal-liġi, kif ukoll
dak kollu li sar mingħajr il-permess meħtieġ, fi żmien suffiċjenti
biex dan ikun jista’ jsir, liema żmien ma għandux jeċċedi l-perjodu
ta’ tliet xhur mid-data tas-sentenza, u jekk il-persuna misjuba ħatja
tar-reat tonqos milli tagħmel dak ordnat lilha fiż-żmien mogħti
lilha, hija għandha teħel multa ta’ mhux anqas minn ħamsin euro

(€50) iżda mhux iżjed minn mija u ħamsin euro (€150),  kif
tiddeċiedi l-Qorti, għal kull ġurnata li jkompli dak in-nuqqas sat-
tmiem tal-imsemmi perjodu.

Kap. 9. (6) Id-dispożizzjonijiet tal-artikoli 23 u 30(1) tal-Kodiċi
K r i m i n a l i  g ħ a n d h o m ,  m u t a t i s  m u t a n d i s ,  j a p p l i k a w  g ħ a l
proċedimenti għal reati ta' kontra dawn ir-regolamenti, b’dan illi l-
i skwal i f ika  miż -żamma jew ks ib  t a ’  x i  l i ċ enza ,  pe rmess ,
approvazzjoni jew awtorità ma għandha qatt tkun għal anqas minn
sena.

Kap. 9. (7) Minkejja d-dispożizzjonijiet tal-artikolu 370 tal-Kodiċi
Kriminal i ,  proċeduri  għal  reat  kontra  dawn i r- regolament i
għandhom jittieħdu mill-Qorti tal-Maġistrati (Malta) jew mill-Qorti
tal-Maġistrati (Għawdex), skond il-każ, u għandhom isiru skont id-
dispożizzjonijiet tal-Kodiċi Kriminali li jirregolaw il-proċedura
quddiem il-qrati msemmija bħala qrati ta’ ġudikatura kriminali.

Kap. 9. (8)  Minkejja id-dispożizzjonijiet tal-Kodiċi Kriminali, l-
Avukat Ġenerali għandu dejjem ikollu dritt ta’ appell quddiem il-
Qorti tal-Appell Kriminali minn xi sentenza mogħtija mill-Qorti
tal-Maġistrati (Malta) jew mill-Qorti tal-Maġistrati (Għawdex), fir-
rigward ta’ proċeduri għal xi reat kontra dawn ir-regolamenti.

Meta dawn ir-
regolamenti ma 
japplikawx.

6. (1) Id-dispożizzjonijiet ta’ dawn ir-regolamenti ma
għandhomx japplikaw f ’każijiet ta’ difiża u sigurtà nazzjonali,
s igurtà pubblika u saħħa,  operazzjonij iet  ta’  salvataġġ u l-
investigazzjoni ta' reati hekk iżda li għandhom jittieħdu l-miżuri
raġjonevoli kollha biex tiġi evitata ħsara żejda lill-ambjent.

L.S. 549.42

(2) Id-dispożizzjonijiet u kondizzjonijiet speċifikati f’dawn ir-
regolamenti għandhom ikunu mingħajr ħsara għar-Regolamenti
d w a r  i l -K o nse rv a z z j on i  t a l -G ħ a s a f a r  S e l v a ġġ i  s a f e j n  i r -
Regolamenti l-aħħar imsemmija ma’ jkunux inkonsistenti ma’
d a w n  i r - r e g o l a m e n t i ,  f ’ l i e m a  k a ż ,  u  s a f e j n  j k u n u  h e k k
inkonsistenti, dawn ir-regolamenti għandhom jipprevalu.

SKEDA

Regolament 2

Ramla tal-Mixquqa (Golden Bay)


